
[image: image1.jpg]\ N 3363000330 bd®OLLOL 35630036 Id0L o
\_4 IHM36IW0 BIGOGD




სურსათის კონტროლის ლაბორატორიის ასისტენტი
პროფესიული სტანდარტი
სსიპ – განათლების ხარისხის განვითარების ეროვნული ცენტრი

2018 წელი
1. დასახელება (ქართულად): სურსათის კონტროლის ლაბორატორიის ასისტენტი.
2. დასახელება (ინგლისურად): Food Safety Laboratory Technician.
3. პროფესიული სტანდარტის სარეგისტრაციო ნომერი:
4. პროფესიული სტანდარტის შესაბამისი კოდი „დასაქმების საერთაშორისო სტანდარტული კლასიფიკატორის“ (ISCO-08) მიხედვით: 3141
5. დასაქმების სფეროს აღწერა:

სურსათის კონტროლის ლაბორატორიის ასისტენტი მონაწილეობს სტანდარტული სამოქმედო პროცედურების მომზადებაში. მის მოვალეობაში შედის ნიმუშების/სინჯების აღება და მომზადება შემდგომი ლაბორატორიული კვლევისათვის, ფიზიკურ-ქიმიური სამუშაოების შესრულება, მიკრობიოლოგიური სამუშაოს შესრულება, არასტანდარტულ პირობებში (საველე) მუშაობა, ლაბორატორიულ კველევებთან დაკავშირებული ჩანაწერების წარმოება. საერთაშორისო სტანდარტებითა და ლაბორატორიის შინაგანაწესით დადგენილი ჯანმრთელობის, შრომისა და გარემოს დაცვის უსაფრთხოების წესების დაცვა.
6. სამუშაო გარემო და დასაქმების შესაძლებლობები:
სურსათის კონტროლის ლაბორატორიის ასისტენტის ტიპურ სამუშაო გარემოს წარმოადგენს შესაბამისად აღჭურვილი ლაბორატორია.

სურსათის კონტროლის ლაბორატორიის ასისტენტი შეიძლება დასაქმდეს სურსათის საწარმოებში არსებულ ლაბორატორიებში, სასმელი წყლის ლაბორატორიებში, აგროქიმიურ და გარემოსდაცვით ლაბორატორიებში, სურსათის უვნებლობის სამთავრობო სტრუქ​ტურებში.

7. აუცილებელი პროფესიული მოთხოვნები:
კანონმდებლობით არ არის განსაზღვრული
8. პროფესიული მოვალეობები და ამოცანები:
	№
	პროფესიული მოვალეობა
	პროფესიული ამოცანა

	1
	საწარმოო, პირადი ჰიგიენისა და შრომის უსაფრთხოების დაცვა
	1.1. ირგებს სპეციალურ სამუშაო სამოსს
1.2. ასრულებს შიდა სტანდარტით გათვალისწინებულ სანიტარიულ-ჰიგიენურ მოთხოვნებს
1.3. იცავს აპარატებთან მუშაობის უსაფრთხოების წესებს
1.4. იცავს ქიმიურ რეაქტივებთან მუშაობის პრინციპებს
1.5. ახდენს ქიმიური ნარჩენების უტილიზაციას
1.6. ინახავს მიკრობიოლოგიურ ნიადაგსა და კულტურებს 

1.7. ანადგურებს გამოყენებულ მასალას
1.8. იცავს მინასა და მსხვრევად მასალასთან მუშაობის წესებს

	2
	სამუშაო ადგილის მომზადება და შრომის ორგანიზება
	2.1. აკონტროლებს რეაქტივებსა და ნიადაგს, სახარჯი მასალის რაოდენობასა და ვადებს
2.2. ამზადებს საჭირო ხსნარებს, ნიადაგსა და რეაქტივებს 

2.3. ამუშავებს ლაბორატორიულ ჭურჭელს
2.4. ამუშავებს ზედაპირებს
2.5. აკონტროლებს მიკროკლიმატს
2.6. ამზადებს მოწყობილობებს შემდგომი სამუშაოებისათვის
2.7. აწვდის ინფორმაციას საჭიროებების შესახებ

	3
	მოწყობილობების ოპერირება
	3.1. ამზადებს მოწყობილობებს შემდგომი სამუშაოებისათვის

3.2. სანიტარიულად ამუშავებს მოწყობილობებს

3.3. არჩევს აპარატურის სამუშაო რეჟიმს
3.4. აკონტროლებს აპარატის მუშაობას
3.5. აკონტროლებს მოწყობილობების დამოწმება-დაკალიბრების პერიოდულობას

3.6. აწარმოებს შედეგების ანგარიშგებას

	4
	საკვლევი მასალის ნიმუშის/სინჯების აღება და რეგისტრირება


	4.1. ურთიერთობს მომხმარებელთან 
4.2. იცავს ნიმუშის აღების სანიტარიულ-ჰიგიენურ მოთხოვნებს
4.3. იყენებს სინჯის აღების შესაბამის მეთოდოლოგიას
4.4. ამზადებს სინჯის აღებსათვის საჭირო ხელსაწყოებსა და ჭურჭელს
4.5. იღებს საშუალო სინჯს იდენტიფიცირებული ნაწილიდან
4.6. უზრუნველყოფს სინჯის შენახვის შესაბამის ტემპერატურულ და ჰიგიენურ პირობებს

	5
	ფიზიკურ-ქიმიური სამუშაოების შესრულება


	5.1. იცავს უსაფრთხოების ზომებს კონკრეტული სამუშაოს სპეციფიკის გათვალისწინებით

5.2. არჩევს კვლევის ფიზიკურ-ქიმიურ მეთოდებს სინჯის ანალიზისათვის

5.3. არჩევს შესაბამის აპარატურას

5.4. ამზადებს შესაბამის ხსნარებსა და ჭურჭელს

5.5. ამზადებს სინჯს კვლევისათვის

5.6. ასრულებს კვლევას

5.7. ახდენს შედეგების პროტოკოლირებას

5.8. ახდენს ქიმიური ნარჩენების უტილიზაციას

	6
	მიკრობიოლოგიური სამუშაოს შესრულება
	6.1. იცავს უსაფრთხოების ზომებს კონკრეტული სამუშაო სპეციფიკით
6.2. არჩევს კვლევის მიკრობიოლოგიურ მეთოდებს სინჯის ანალიზისათვის

6.3. ამზადებს მოწყობილობებს კვლევისათვის

6.4. ამზადებს ნიადაგს

6.5. ამზადებს ჭურჭელს

6.6. ამზადებს ნიმუშს ჩასათესად შემდგომი ანალიზისათვის

6.7. უზრუნველყოფს ნიმუშების შესაბამის რეჟიმებზე თერმოსტატირებას

6.8. ამზადებს პრეპარატს მიკროსკოპირებისათვის

6.9. ახდენს შედეგების პროტოკოლირებას

6.10. ანაწილებს შესასრულებელ სამუშაოს დროსა და არეალზე

6.11. ახდენს გამოყენებული ნიადაგის უტილიზაციას

	7
	არასტანდარტულ პირობებში (საველე) მუშაობა
	7.1. არჩევს პორტატულ ხელსაწყოებს 

7.2. იღებს ნიმუშს შესაბამისი სტანდარტებისა და ნორმების გამოყენებით

7.3. ახდენს სინჯის იდენტიფიცირებას

7.4. ატარებს ექსპრესტესტირებას

7.5. ახდენს შედეგების პროტოკოლირებას

7.6. უზრუნველყოფს სინჯის ტრანსპორტირებას ლაბორატორიამდე

	8
	ჩანაწერების წარმოება
	8.1. არეგისტრირებს ჯანმრთელობის მდგომარეობას, ლაბორატორიის სპეციფიკიდან გამომდინარე
8.2. არეგისტრირებს მიმდინარე სანიტარიული დასუფთავების პროცესს

8.3. აკეთებს ჩანაწერებს მიკროკლიმატის შესახებ

8.4. არეგისტრირებს გამოყენებულ/ დამზადებულ ნიადაგს, ხსნარებსა და რეაქტივებს 

8.5. არეგისტრირებს მოწყობილობების გამოყენების დროსა და მუშაობის რეჟიმებს

8.6. აწარმოებს ჩანაწერებს დაკალიბრების შესახებ 

8.7. არეგისტრირებს საანალიზო ნიმუშებს/სინჯებს

8.8. აწარმოებს ჩანაწერს მიღებული შედეგების შესახებ

8.9. არეგისტრირებს ინფორმაციას მსხვრევადი საგნების მდგომარეობის შესახებ

8.10. აწარმოებს ნარჩენების უტილიზაციის ჩანაწერს.


9.  პიროვნული თვისებები:

· ორგანიზებულობა;
· პასუხისმგებლიანობა;
· პუნქტუალურობა;
· კომუნიკაბელურობა;
· გაწონასწორებულობა; 
· დაკვირვებულობა.
10.  მატერიალური რესურსი:
ა) ინვენტარი, აღჭურვილობა:

· სინჯის ასაღები მოწყობილობები და ინვენტარი

· ლაბორატორიული ჭურჭელი

· ლაბორატორიული აღჭურვილობა

· მეთოდის ვალიდაციის შესაბამისად საჭირო სხვა ლაბორატორიული აღჭურვილობა და მოწყობილობები

ბ) მასალა, ნედლეული:

· ქიმიური რეაქტივები
· სტანდარტული ნივთიერებები
· სტანდარტული ნიმუშები
· დამხმარე მასალა
· ნიადაგი

11.  პროფესიის სამომავლო ტენდენციები:
· ახალი ლაბორატორიული აპარატურისა და მოწყობილობების დანერგვა
12.  პროფესიული ცოდნა და უნარები:
	№
	მოვალეობა
	პროფესიული ცოდნა
	პროფესიული უნარები

	1
	საწარმოო, პირადი ჰიგიენისა და შრომის უსაფრთხოების დაცვა
	· იცის სანიტარიულ-ჰიგიენური მოთხოვნები

· იცნობს შრომის უსაფრთხოების საფუძვლებს

· იცნობს საწარმოს შინაგანაწესსა და სტანდარტებს

· იცის ინსტრუქციები და სახელმძღვანელო პრინციპები, რომლებიც ეხება ჯანდაცვასა და უსაფრთხოებას

· იცის ფიზიკო-ქიმიური ფაქტორებით გამოწვეული საფრთხეები (წნევა, ტემპერატურა)

· იცის ელექტროხელსაწყოებთან მუშაობის პრინციპები

· იცის ქიმიურ ნივთიერებებთან მუშაობის უსაფრთხოების წესები

· იცის ქიმიური ნივთიერებებისა და მათ გამოყენებასთან დაკავშირებული საფრთხეები

· იცის ნარჩენების კლასიფიკაცია და მათთან უსაფრთხოდ მოპყრობის წესები

· იცის ნარჩენების უტილიზაციის პრინციპები

· იცის სანიტარიულ-ჰიგიენური მოთხოვნები

· იცის მინასა და მსხვრევად მასალასთან მუშაობის წესები

· იცნობს შინაგანაწესს მსხვრევად მასალასთან დაკავშირებით
· იცის შესაბამისი მაკორექტირებელი ქმედებები
	· შეუძლია შრომისა და უსაფრთხოების წესების დაცვა

· შეუძლია სანიტარიული მოთხოვნების დაცვა

· შეუძლია ქიმიური ნივთიერებების მართებულად იდენტიფიცირება
· შეუძლია ქიმიურ ნივთიერებებთან უსაფრთხოდ მუშაობა

· შეუძლია, წესების თანახმად, ნარჩენების შენახვა/განადგურება/ უტილიზაცია

· შეუძლია მინასა და მსხვრევად მასალასთან მუშაობის წესების დაცვა

	2
	სამუშაო ადგილის მომზადება და შრომის ორგანიზება
	· იცის პირადი და შრომის უსაფრთხოების დაცვის წესები

· იცის ქიმიურ ნივთიერებებთან მუშაობის უსაფრთხოების წესები

· იცის ბიოლოგიური უსაფრთხოების წესები

· იცის ლაბორატორიული ჭურჭლის სანიტარიული დამუშავების წესი
· იცის სამუშაო უსაფრთხოების წესები

· იცის დაყოვნების წესები/პირობები

· იცის გადარეცხვის წესები/მეთოდები

· იცის ლაბორატორიის გარემოს სტანდარტული რეჟიმები

· იცის მოწყობილობების სამუშაო ინსტრუქციები

· იცის მოწყობილობების დაკალიბრების წესები
· იცის მოწყობილობების გასუფთავება-დამუშავების წესები
	· შეუძლია ქიმიურ და მიკრობიოლოგიურ ნივთიერებებთან უსაფრთხოდ მუშაობა

· შეუძლია ქიმიური ნივთიერებების მართებულად იდენტიფიცირება
· შეუძლია საკვები არეების განსხვავება
· შეუძლია, ეტიკეტის მონაცემებიდან გამომდინარე, ვადების იდენტიფიცირება

· შეუძლია ჭურჭლის მომზადება შემდგომი გამოყენებისათვის

· შეუძლია აპარატურისათვის შესაბამის რეჟიმის შერჩევა

· შეუძლია ხსნარების მომზადება

· შეუძლია სამუშაო გარემოს რეჟიმის კორექტირება სტანდარტულ რეჟიმთან შესაბამისობის მიზნით

· შეუძლია მოწყობილობების ამუშავება
· შეუძლია მოწყობილობების მართებული რეცხვა-დამუშავება

· შეუძლია სიტუაციის მართებულად შეფასება

	3
	მოწყობილობების ოპერირება
	· იცის გამოსაყენებელ აპარატურასთან მუშაობის პრინციპები და უსაფრთხოების წესები

· იცის აპარატის კონტროლის მეთოდები
· იცის აპარატურის მუშაობის კრიტიკული რეჟიმები

· იცის ფიზიკის საფუძვლები

· იცის ქიმიის საფუძვლები

· იცის მოწყობილობის მუშაობის ზოგადი პრინციპები

· იცის აპარატის პროგრამულ უზრუნველყოფასთან მუშაობის პრინციპები
· იცის დაკალიბრების მეთოდები

· იცის შედეგების დასამუშავებლად საჭირო პროგრამები და თანამედროვე ტექნოლოგიები
· იცის ჩანაწერების წარმოების წესი
	· შეუძლია აპარატთან მუშაობის უსაფრთხოების წესების დაცვა

· შეუძლია არასტანდარტულ პირობებში სწრაფი რეაგირება
· შეუძლია აპარატის კონტროლისათვის მართებული მეთოდების შერჩევა
· შეუძლია გეგმა-გრაფიკის შესრულების მეთვალყურეობა
· შეუძლია პროგრამული უზრუნველყოფის გამოყენება აპარატთან მუშაობისას

· შეუძლია შედეგების დასამუშავებლად საჭირო პროგრამების გამოყენება

· შეუძლია სპეციფიკური ტერმინოლოგიის გამოყენება

	4
	საკვლევი მასალის ნიმუშის/სინჯების აღება და რეგისტრირება


	· იცის მესამე პირთან ურთიერთობის ნორმები

· იცის ორგანიზაციის ეთიკის წესები

· იცის მომხმარებლის მოთხოვნების ჩაწერის წესები

· იცის საოფისე კომპიუტერული პროგრამები

· იცის დაკვეთის შედგენის წესები

· იცის დაკვეთების გაფორმების შესახებ კანონის ნორმები

· იცის სინჯის აღების შესაბამისი ნორმატიული აქტები
· იცნობს სინჯის აღების მეთოდებს

· იცის სინჯის იდენტიფიცირების საშუალებები

· იცის საშუალო ნიმუშის აღების წესები

· იცის აღებული ნიმუშის რეგისტრაცია

· იცის სინჯის შენახვისა და კონსერვაციის მეთოდები
	· შეუძლია მომხმარებლის მოთხოვნების სრულად დაფიქსირება

· შეუძლია კომუნიკაცია სახელმწიფო და უცხოურ ენებზე 

· შეუძლია საოფისე კომპიუტერული პროგრამების ცოდნის პრაქტიკულად გამოყენება

· შეუძლია დაკვეთების გაფორმება კანონის ნორმების შესაბამისად

· შეუძლია სინჯის აღება ნორმატიული აქტის მიხედვით

· შეუძლია საჭირო ინვენტარის მართებულად შერჩევა

· შეუძლია საჭირო აპარატურის მართებულად შერჩევა და გამოყენება

· შეუძლია სინჯის აღების შესაბამისი მეთოდოლოგიის განსაზღვრა

· შეუძლია განსხვავებულ გარემო პირობებში სინჯის აღება

· შეუძლია ნიმუშის რეგისტრაცია

· შეუძლია შენახვის ჰიგიენური ნორმების დაცვა
· შეუძლია კონსერვაციის მართებული მეთოდის შერჩევა

	5
	ფიზიკურ-ქიმიური სამუშაოების შესრულება


	· იცის ქიმიის საფუძვლები

· იცის ფიზიკის საფუძვლები

· იცის ქიმიური ნივთიერებების კლასიფიკაცია

· იცის ქიმიურ ნივთიერებებთან მუშაობის უსაფრთხოების ნორმები

· იცის შრომის და პირადი უსაფრთხოების საფუძვლები

· იცის ეტიკეტის კითხვა

· იცის მსხვრევად ჭურჭელთან უსაფრთხოდ მოპყრობის წესები

· იცის ექსტრემალურ სიტუაციებში მოქმედების წესები

· იცის კვლევის ფიზიკო-ქიმიური მეთოდები

· იცის მოწყობილობების დანიშნულება

· იცის ანალიზისათვის საჭირო სტანდარტები

· იცის ფიზიკო-ქიმიური ფაქტორებით გამოწვეული საფრთხეები (წნევა, ტემპერატურა)

· იცის ლაბორატორიული ჭურჭლის სანიტარიული დამუშავების წესები
· იცის კვლევის მეთოდები და სტანდარტები

· იცის კვლევის შედეგების აღრიცხვის მეთოდები

· იცის გამოყენებული ქიმიური ნივთიერებებისა და მათ გამოყენებასთან დაკავშირებული საფრთხეები

· იცის ნარჩენების კლასიფიკაცია და მათთან უსაფრთხოდ მოპყრობის წესები

· იცის ნარჩენის უტილიზაციის პრინციპები
· იცის სურსათის უვნებლობის ქიმიური მაჩვენებლები და კვლევის მეთოდები 
	· შეუძლია ქიმიური ნივთიერებების მართებულად იდენტიფიცირება
· შეუძლია ქიმიურ ნივთიერებებთან უსაფრთხოდ მუშაობა

· შეუძლია კონკრეტული ანალიზისათვის ადეკვატური მეთოდის შერჩევა

· შეუძლია სტანდარტის შესაბამისად ანალიზის ჩატარება

· შეუძლია ფიზიკო-ქიმიური მეთოდების გამოყენებით შესაბამისი აპარატურის შერჩევა

· შეუძლია არასტანდარტულ სიტუაციაში გადაწყვეტილების სწრაფად მიღება 

· შეუძლია პრევენციული ზომების მიღება
· შეუძლია, მეთოდოლოგიის შესაბამისად, ხსნარებისა და რეაქტივების დამზადება
· შეუძლია ეტიკეტის კითხვა

· შეუძლია ჭურჭლის შემდგომი გამოყენებისათვის მომზადება
· შეუძლია აპარატურისათვის შესაბამის რეჟიმის შერჩევა

· შეუძლია საჭირო ინვენტარისა და აპარატურის მართებულად შერჩევა და გამოყენება

· შეუძლია სინჯის მომზადება, საჭირო სტანდარტები შესაბამისად

	მიკრობიოლოგიური სამუშაოს შესრულება
	· იცის მიკრობიოლოგიის საფუძვლები

· იცის მიკროორგანიზმების ჯგუფები

· იცის სანიტარიულ-ჰიგიენური წესები

· იცის შრომისა და პირადი უსაფრთხოების საფუძვლები

· იცის მიკრობიოლოგიური კვლევის მეთოდები

· იცის სურსათის უვნებლობის მიკრობიოლოგიური მაჩვენებლები 

· იცის აპარატურასთან მუშაობის უსაფრთხოების წესები

· იცის აპარატის კონტროლის მეთოდები
· იცის აპარატურის მუშაობის კრიტიკული რეჟიმები

· იცის სადეზინფექციო საშუალებებთან მუშაობის პრინციპები

· იცის საკვები არეების სახეები

· იცის საკვები არეების მომზადება შესაბამისი მეთოდებით

·  იცის ბიოლოგიური უსაფრთხოების დაცვის წესები

· იცის სადეზინფექციო ხსნარების მომზადება და გამოყენების პრინციპები

· იცის მიკრობიოლოგიური კვლევის მეთოდები

· იცის პრეპარატის მომზადების თანმიმდევრობა და წესები
· იცის მიკროსკოპის აგებულება და მუშაობის პრინციპები

· იცის პრეპარატის შეღებვის მეთოდები

· იცის ტექნიკური რეგლამენტები

· იცის ჩანაწერების წარმოების წესი
· იცის შედეგების დასამუშავებლად საჭირო პროგრამები და თანამედროვე ტექნოლოგიები
· იცის გარემოს დაცვის მოთხოვნები
	· შეუძლია კვლევის მეთოდის მართებულად შერჩევა

· შეუძლია ეტიკეტზე მოცემული ინფორმაციის ადეკვატურად გამოყენება

· შეუძლია უსაფრთხოების ნორმების დაცვა

· შეუძლია აპარატის კონტროლის მართებული მეთოდების შერჩევა
· შეუძლია მიკროორგანიზმების ჯგუფების იდენტიფიცირება

· შეუძლია სურსათის უვნებლობის კანონმდებლობის შესაბამისად,განსაზღვროს სურსათის უვნებლობის მიკრობიოლოგიური მაჩვენებლები 

· შეუძლია საკვები არეების სახეების დიფერენცირება

· შეუძლია შესაბამისი მეთოდების არჩევა საკვები არეების მოსამზადებლად

· შეუძლია ხსნარის მომზადება და გამოყენება არსებული სტანდარტის შესაბამისად

· შეუძლია მეთოდის შესაბამისი თერმოსტატირების რეჟიმის მართებულად შერჩევა
· შეუძლია პრეპარატის მომზადება და შეღებვა

· შეუძლია სამუშაო არეალის დროსა და სივრცეში განაწილება

· შეუძლია ნარჩენების იდენტიფიცირება

· შეუძლია, წესების თანახმად, ნარჩენების შენახვა/განადგურება/ უტილიზაცია
· შეუძლია შრომისა და უსაფრთხოების წესების დაცვა

· შეუძლია კვლევის ანალიზის სტანდარტების დაცვით გაფორმება

	7
	არასტანდარტულ პირობებში (საველე) მუშაობა
	· იცნობს სინჯის აღების მეთოდებს

· იცის სანიტარიულ- ჰიგიენური მოთხოვნები

· იცის აღებული ნიმუშის რეგისტრაცია

· იცის თანამედროვე ექსპრესტესტირების მეთოდები

· იცის შედეგების დასამუშავებლად საჭირო პროგრამები და თანამედროვე ტექნოლოგიები
· იცის შენახვისა და კონსერვაციის შესაბამისი მეთოდები
	· შეუძლია აპარატთან მუშაობის უსაფრთხოების წესების დაცვა

· შეუძლია არასტანდარტულ პირობებში სწრაფი რეაგირება
· შეუძლია ინფორმატიკის საფუძვლების გამოყენება აპარატთან მუშაობისას

· შეუძლია აპარატის კონტროლის მართებული მეთოდების შერჩევა
· შეუძლია საჭირო ინვენტარისა და აპარატურის მართებულად შერჩევა და გამოყენება

· შეუძლია სინჯის აღების შესაბამისი მეთოდოლოგიის განსაზღვრა

· შეუძლია გარემო პირობების გათვალისწინება

· შეუძლია ნიმუშის რეგისტრაცია

· შეუძლია ექსპერსტესტირების მეთოდის სტანდარტის შესაბამისად გამოყენება

· შეუძლია კვლევის ანალიზის სტანდარტების დაცვით გაფორმება

	8
	ჩანაწერების წარმოება
	· იცის ჩანაწერის წარმოების სტანდარტი 

· იცნობს საწარმოს შინაგანაწესსა და სტანდარტებს
· იცის ეტიკეტირების წესები

· იცის საოფისე პროგრამები
· იცის პროფესიული ტერმინოლოგია.
	· შეუძლია ჩანაწერების წარმოების დადგენილი სტანდარტის დაცვა
· შეუძლია საოფისე პროგრამების გამოყენება ჩანაწერების წარმოებისას

· შეუძლია კლიმატური პარამეტრების ანათვალის წესების დაცვით აღრიცხვა 

· შეუძლია, სტანდარტის მოთოვნის შესაბამისად, აპარატის გამოყენებისა და რეჟიმის რეგისტრაცის წარმოება
· შეუძლია დაკალიბრების პროცედურის ზედმიწევნით აღწერა

· შეუძლია დაკალიბრების აღრიცხვა აპარატის პროგრამული უზრუნველყოფის გამოყენებით

· შეუძლია სინჯების/ნიმუშების ეტიკეტირება

· შეუძლია სინჯების, წესების თანახმად, დარეგისტრირება.


13.  პროფესიული სტანდარტის შემმუშავებელი ჯგუფის წევრები:

	№
	სახელი, გვარი
	ორგანიზაცია, პოზიცია

	1
	ხათუნა კახიანი
	სსიპ – განათლების ხარისხის განვითარების ეროვნული ცენტრი, ექსპერტი ფასილიტატორი

	2
	ქეთევან კაკიტელაშვილი
	სსიპ – განათლების ხარისხის განვითარების ეროვნული ცენტრი, ექსპერტი ფასილიტატორი

	3
	ირმა ანთია
	შპს „სოფლის ნობათი“, შპს „ვიმ-ბილ-დან საქართველო (პეპსიკო)“, მიკრობიოლოგი

	4
	მაია გოგილაშვილი
	MAF ჰიპერმარკეტი „კარფური ჯორჯია“, ხარისხის მენეჯერი

	5
	მარიამ გორდაძე
	სსიპ – სურსათის ეროვნული სააგენტო, სურსათის დეპარტამენტის მცენარეული წარმოშობის სურსათისა და სასმელი წყლის სამმართველოს უფროსის მოვალეობის შემსრულებელი

	6
	ჟუჟუნა გურჯია
	თსუ, პროფესორი, ზუსტ და საბუნებისმეტყველო მეცნიერებათა ფაკულტეტი

	7
	ნინო მანველიძე
	შპს „ღვინის ლაბორატორია“, ხარისხის უზრუნველყოფის სამსახური

	8
	ეთერ სარჯველაძე
	თსუ, ასოცირებული პროფესორი, ეკონომიკის და ბიზნესის ფაკულტეტი, სასურსათო პროდუქტების ექსპერტთა ასოციაცია

	9
	თათია ჩომახიძე
	სამეცნიერო ლაბორატორია „ნეოლაბი“, ექიმი-ლაბორანტი

	10
	თინათინ ჭიკაძე
	შპს „აგარის შაქრის კომპანია“, ლაბორატორიის ხელმძღვანელი.


დასახელება: სასურსათო კონტროლის ლაბორატორიის ასისტენტი
შეფასების სტანდარტი

ნაწილი 1. ზოგადი ინფორმაცია 

შეფასების სტანდარტი გამოიყენება ფორმალური განათლების ან/და  არაფორმალური განათლების ფარგლებში შეძენილი კომპეტენციების, ცოდნისა და უნარების აღიარების მიზნით. 
შეფასების სტანდარტი  განსაზღვრავს პროფესიულ სტანდარტში ასახული კომპეტენციების, ცოდნისა და უნარების    შეფასების ან/და დადასტურების აუცილებელ პირობებს:

1. შესაფასებელ კომპეტენციებს, რომლებიც გამოხატულია  პროფესიული მოვალეობებსა და ამოცანებში;

2. შესაფასებელი კომპეტენციების შეფასების კრიტერიუმებს, რომლებიც ასახავს  აუცილებელ  პროფესიულ ცოდნასა და  უნარებს;

3. შესაფასებელი კომპეტენციების დადასტურების  შესაძლებლობებს;

4. გამოცდის პროცესს და კომპონენტებს.

შესაფასებელი კომპეტენციების დადასტურება 

შესაფასებელი კომპეტენციების დადასტურების გზები:

ა) ფორმალური განათლების გზით მიღწეული სწავლის შედეგების აღიარება (ჩათვლა);

ბ) არაფორმალური განათლების გზით მიღწეული კომპეტენციების დადასტურება (ნამდვილობის დადასტურება)  განათლების და მეცნიერების მინისტრის მიერ  დადგენილი წესით;

გ) მიღწეული კომპეტენციების დადასტურება ამ დოკუმენტით დადგენილი პრინციპებით ჩატარებული გამოცდის გზით.

ფორმალურ განათლებაში სტანდარტით გათვალისწინებული შეფასების პროცესის წარმართვასთან დაკავშირებული მოთხოვნები ასახულია სავალდებულო პროფესიულ მოდულებში.

ფორმალურ განათლებაში მიღწეული სწავლის შედეგების აღიარების (ჩათვლის) პროცესი

ფორმალური განათლების გზით მიღწეული სწავლის შედეგების აღიარების (ჩათვლის) პროცესი მოიცავს მიღწეული სწავლის შედეგების აღიარებას (ჩათვლას) საძიებელი კვალიფიკაციის მიზნებისათვის ქვემოთ მოცემული პრინციპების შესაბამისად:  
ა) დასაშვებია მიღწეული სწავლის შედეგების აღიარება (ჩათვლა) ნებისმიერი კვალიფიკაციის ფარგლებში, თუ სწავლის შედეგები თავსებადია საძიებელ კვალიფიკაციასთან და მათი მიღწევა დადასტურებულია, რაც გამოიხატება საგანმანათლებლო პროგრამის ფარგლებში მიღებული დადებითი შეფასებით და შესაბამისი კრედიტის მინიჭებით.

ბ) თავსებადობის დადგენისთვის, შინაარსობრივი შესწავლის მიზნით, ამღიარებელი  დაწესებულება ეყრდნობა პროფესიულ სტანდარტს ან/და პროფესიული საგანმანათლებლო პროგრამის ჩარჩო დოკუმენტს, რომლის საფუძველზეც არის შემუშავებული გავლილი პროფესიული საგანმანათლებლო პროგრამა ან პროგრამის კომპონენტი, არსებობის შემთხვევაში  - პროფესიულ საგანმანათლებლო პროგრამას ან/და სილაბუსებს, ან/და პროფესიული საგანმანათლებლო პროგრამების კატალოგს. ამღიარებელი დაწესებულება უფლებამოსილია აღიარების მიზნებისათვის შესაფასებელ პირს მოსთხოვოს გავლილი საგანმანათლებლო პროგრამის/სასწავლო კურსების პროგრამების (სილაბუსების) გამოთხოვა საგანმანათლებლო დაწესებულებებიდან და წარდგენა.

გ) სწავლის შედეგების თავსებადობის განსაზღვრის მიზნით, აუცილებელი არაა მათი ფორმულირება იყოს იდენტური. თავსებადად ჩაითვლება სწავლის შედეგები, რომლის/რომელთა ერთობლიობაც, შინაარსის თვალსაზრისით, ეროვნული საკვალიფიკაციო ჩარჩოს შესაბამისი საფეხურის აღმწერის გათვალისწინებით, შესაძლოა მიჩნეულ იქნას ანალოგიურად.

ნაწილი 2. მითითებები  შესაფასებელი პირის ადა შემფასებლისათვის 

შეფასების დაწყებამდე გაეცანით: 

•
პროფესიულ სტანდარტს

•
შეფასების ინსტრუმენტებს

•
დაინტერესებული/შესაფასებელი პირის კომპეტენციების აღიარებასთან დაკავშირებულ შესაძლებლობებს

•
შემფასებლის ჩანაწერების ფორმებს

•
შეფასების პირობებს

•
შეფასების წესებს

•
შეფასების კრიტერიუმებს

შეფასების პროცესში:

•
პირადად დააკვირდით დავალებების შესრულების/შეფასების პროცესს

•
თითოეული შესაფასებელისათვის აწარმოეთ შეფასების ჩანაწერების ფორმები

•
თუ აუცილებელია, შესაფასებელს დაუსვით დამატებითი შეკითხვები დავალებასთან დაკავშირებით

•
შეაფასეთ თითოეული კრიტერიუმი

შეფასების დასრულებისას:

•
შესაფასებელს მიეცით განმარტება შეფასებასთან დაკავშირებით

•
შეაჯამეთ შეფასების შედეგები

•
დაადასტურეთ შეფასების შედეგები ხელმოწერით

•
შეფასების ჩანაწერები გადაეცით სათანადოდ უფლებამოსილ პირს

 
ნაწილი 3. შეფასების პროცედურა 

მიღწეული კომპეტენციების  დადასტურებისთვის გამოცდის  ორგანიზების პროცესი და კომპონენტები

მიღწეული კომპეტენციების დადასტურებისთვის გამოცდის ჩატარების პროცესი მოიცავს დასადასტურებელი კომპეტენციების შესაბამისად გამოკითხვისა და პრაქტიკული დავალების შესრულების ეტაპებს. 

მიუხედავად იმისა, დასტურდება თუ არა კვალიფიკაციით გათვალისწინებული კომპეტენციები, შეფასების სტანდარტის ნაწილი 1-ის „შესაფასებელი კომპეტენციების დადასტურება“ „ა“ და „ბ“ პუნქტებით გათვალისწინებული შესაძლებლობებით,  შეფასების პროცესი მოიცავს  სავალდებულო კომპონენტს (გამოცდას), რომლის შეფასება შესაბამისი კვალიფიკაციის მინიჭების წინაპირობას წარმოადგენს.

ქვემოთ მოცემულია გამოკითხვისა და პრაქტიკულ დავალებაზე დაკვირვების პროცესის მოთხოვნები, ასევე შეფასების სავალდებულო კომპონენტები.

	ნაწილი 4. თეორიული გამოკითხვის და პრაქტიკული /დავალებების თემატიკა

გამოკითხვა 

გამოკითხვის ფორმა:
•
შესაფასებელი პირის გამოკითხვა ხორციელდება ტესტის და ზეპირი შეკითხვების სახით;

•
ტესტი უნდა მოიცავდეს როგორც ღია, ისე დახურული ტიპის შეკითხვებს.
გამოკითხვის პროცესის მონიტორინგი: 

არსებითია გამოკითხვის პროცესზე შემფასებლის მიერ ზედამხედველობის განხორციელება;

მოპოვებული მტკიცებულებები

მტკიცებულებები უზრუნველყოფილია შესაფასებლის მიერ მომზადებული წერილობითი ნაშრომით/შესრულებული ტესტით ან/და პრაქტიკული დავალების დროს  დამატებით, დამაზუსტებელ შეკითხვებზე პასუხებით.

თეორიული საგამოცდო თემატიკა:

· დასადასტურებელი კომპეტენციების შესაბამისად საგამოცდო თემატიკა შეიძლება მოიცავდეს შემდეგ საკითხებს:
ა) საკვლევი მასალის ნიმუშის/სინჯების აღების წესები;

ბ) არასტანდარტულ პირობებში (საველე) მუშაობის წესები;

გ) მიკრობიოლოგიის საფუძვლები;

დ) ფიზიკის საფუძვლები;
ე) ქიმიის საფუძვლები;

ვ) ჩანაწერების წარმოების სტანდარტი;

ზ) შრომის უსაფრთხოების და გარემოს დაცვის  უზრუნველყოფის წესები.
სავალდებულო კომპონენტის (გამოცდის) საკითხების შერჩევა ზემოთ მოცემული  საკითხებიდან წარმოადგენს შემფასებლის პრეროგატივას.




ნაწილი 5. პრაქტიკული დავალების/დავალებები  შესრულების/შეფასების კრიტერიუმების მითითებებით:

პრაქტიკული დავალების შესრულებაზე დაკვირვება.

საგამოცდო გარემო:

შესაფასებელი პირის შეფასება ხორციელდება პრაქტიკული დავალებების სახით.

საგამოცდო პროცესის მონიტორინგი: 

საგამოცდო პროცესის მონიტორინგს ახორციელებს შემფასებელი/შემფასებლები (ნეიტრალური კომისია) წინასწარი დადგენილი წესისა და პროცედურების დაცვით.

მოპოვებული მტკიცებულებები:

მტკიცებულებები უზრუნველყოფილია  შემფასებლის მიერ შევსებული ჩანაწერების ფორმით.
საგამოცდო პრაქტიკული დავალებების ჩამონათვალი:

დასადასტურებელი კომპეტენციების შესაბამისად სტუდენტმა უნდა შეასრულოს  დავალება: რომლებიც შეიძლება  მოიცავდეს შემდეგს: 

ა) მოწყობილობების ოპერირება;

ბ) საკვლევი მასალის ნიმუშის/სინჯების აღება, რეგისტრირება;

გ) ფიზიკურ-ქიმიური სამუშაოების შესრულება;

დ) მიკრობიოლოგიური სამუშაოს შესრულება;

ე) ჩანაწერების წარმოება.
გაითვალისწინეთ:

1. შესაფასებელი პირის მიერ  შესრულებული სამუშაოს წარმოებისას ეკონომიური, ხარისხის უზრუნველყოფის, გარემოს დაცვის, სამართლებრივი, უსაფრთხოების წესების დაცვის, ჰიგიენის დაცვის მიდგომების,   სამუშაოს შესრულების თანამიმდევრობის შეფასება წარმოადგენს ზემოთჩამოთვლილ დავალებებზე დაკვირვების თანამდევ პროცესს და მასზე დამატებითი დროის გამოყოფა არაა რეკომენდებული;

2. შემფასებლის მიერ დამატებითი კითხვების დასმის შემთხვევაში შესაფასებელი პირი პასუხობს მათ და საჭიროებისამებრ მოჰყავს  საკუთარი ქმედების/ გადაწყვეტილების  შესაბამისი არგუმენტები; 

3. სავალდებულო კომპონენტის (გამოცდის) საკითხების შერჩევა ზემოთ მოცემული საკითხებიდან წარმოადგენს შემფასებლის პრეროგატივას.
ნაწილი 6. საჭიროების შემთხვევაში  დამატებითი ინფორმაცია 

 შემფასებლის ჩანაწერების ფორმები

     შესაფასებელი პირის სახელი, გვარი:

     შეფასების თარიღი:

     შეფასების ადგილი:

     შემფასებლის სახელი, გვარი:
	დადასტურებული კომპეტენცია 
	მტკიცებულებები 



	
	ფორმალური

განათლების

აღიარება

 (დანართი N)
	არაფორმალური

განათლების

აღიარება

(დანართი N)
	გამოცდა

         (დანართი  N)

	
	
	
	

	
	
	
	

	
	
	
	

	
	
	
	

	
	
	
	


შედეგი: დადასტურდა ------/ არ დადასტურდა ----------

შემფასებლის კომენტარი:

დადასტურება: 

